
fugiyan jegiyang ni dzungdu aha gioroi mamboo i gingguleme wesimburengge,
donjibume wesimbure jalin, aha bi ere aniya duin biya de, jegiyang ni babe baicame
yabure de, uthai ciyandzung li yan be takurafi tai wan de sujume bahanara ma da fandz be
baihanabuha bihe, nadan biyade ciyandzung li yan, tai wan ci ma da fandz be juwan
sonjofi gajiha, fonjici ese yooni tai wan ju lo hiyan i harangga be lu i urehe fandz, tubai
fandz sa yooni ajigen ci uthai sujure be tacime, hidun bime silere be wesihun obuhabi,
cendeme tuwaci jiyoo li liyei jergi nadan fandz sujure sain, ceni gisun, tai wan de yooni
yunggan noho ba, ce emu inenggi juwe tanggt ba sujuci ombi, dorgi bade isinjifi tuwaci
wehe noho jugun labdu, ainahai juwe tanggt babe sujume mutere sembi. tuwaci ere fandz
sa umesi fahun ajigen fafun de gelembi. urui gocime gisurembi. ce inu cihanggai htsun
tuciki sembi. tuttu ere nadan fandz be bibuhe, jai ilan fandz nimere muru bi, tuttu
menggun boso Sangnafi niyalma tucibufi amasi benebuhe, ere bibuhe nadan fandz de inu
menggun boso bele Sangnafi » genere niyalma be ceni boode isibu seme afabuha, jai fandz
sai baitalara beri niru biyoo ciyang be tuwaci, yooni cuse moo be ainame ainame,
htwaitame weilehengge, umesi suse, husun aka, indahtn be cendeme tuwaci sujurengge
htdun akt bicibe, sairengge kemuni htisungge, tuttu indahtin be duin sonjofi, nadan fandz
be suwaliyame ciyandzung li yan de afabufi, ging hecen de gamafi, enduringge ejen de
tuwabume benebuhe, erei jalin gingguleme donjibume wesimbuhe.

[ fulgiyan fi ] cendeki.

